
I UROX WUJ U TZ'IBAM
I SAN JUAN

Ca bix i’utz laj tzij chirij i ma Gdyo

1Yin, chi in jun chique i aj nuc’bal t'isbal® quin
tz’'ibajiwuj-i chawe, wachalal ma Gayo, chilic c’ax
catinna’o.

2 Wachalal chi cat waj, quin tz’onoj che i Dios
chi n-ta ca riko, 'utz at 'olok. Weta’am chi lic 'utz
a c’aslemal chuwach i Dios, y quin tz’onoj che chi
xak lic 'utz a wach. 3 Xe c’'un juban kachalal wu’;
y yin lic Xin quicotic are xqui bij chi yet lic a yom
a c’'ux chu 'onquil wach craj i1 Dios, xak cat tijin
chu ’anic pacha i sak laj tzij re i Dios. 4 Mas quin
quicotic are quin ta rason chini’pa i wac’al quiqui
"an pacha i sak laj tzij re i Dios.

> Wachalal chi cat waj, lic cat tijin chu ’onquil
pacha crajiDios man lic que a to i kachalal. Queje
ile cat tijin chu 'onquil chique conojel, tupu je aj
naj. ¢ Waral pa caka mol wi kib yoj oj jutzobaj re
1 Dios, xqui bij chake chi yet lic nim i c’axnabal a
c’'ux. Ni'paique bin chu bixquil u tzij i Dios, quin
tz’onoj pawor chawe, che a to che, wach irajwaxic
che i qui’enam. Cha 'ana chique pacha ca majaw
chique i je u takon i Dios. 7 Ique xe e che u chac
1 Jesucristo rumal i c’axnabal qui c’'ux che. N-ta
xak tobal-que quiqui c’am chique 1 winak chi n-
queta’am tu wach i Dios. 8 Yoj chi oj re i Dios, 'o

* 1:1: Imer tzij xu bij are iri: in nim laj winak.



3 SAN JUAN 9 ii 3 SAN JUAN 15

chakakul que ka to. Queje ile coj tijin uri chi chac
cu’ ique chu paxsaxic i sak laj tzij re i Dios.

N-'us ti cu ’an i ma DiOtrefes

9 O’onom lok, xin tz’'ibaj bi jun wuj chique i
jutzobaj re i Dios chila. Xui-ri, i ma Diotrefes, craj
ire mas nim u’ij chiquiwach i juban, rumal-i, n-cu
’an ta cas in wuj chi xin tak bic. 10 Are quin e na
chila, te’uri quin bij che wach u bim chikij, man xa
coj u ch’ach’a, xak cu bij i chubal 1aj tak tzij chikij.
N-xui tiile cu’ano, xak n-que u c’ulaj ti kachalal aj
naj are que uponic. Xak que u’atijijuban kachalal
we cacaj que qui c’'ulaj cu’. We quiqui’anile, cu bij
chi que resaj chiquixol i jutzobaj reiDios.

11'Wachalal chi cat waj, ma ’an i n-'us taj pacha
i quiquian ijujun; are, cha ’ana i 'utz. Pachin cu
‘an i’utz, re 'uri i Dios; pachin cu ’an i n-'us taj, n-
reta’am ta Dios.

Utz [ cu anima Demétrio
121 achi Demétrio, conojel quiqui bij chi "utz laj

winak, ca ’alijin i sak laj tzij re i Dios che u mddo.
Xak yoj caka bij chiwe chi ire cu ’an i 'utz; yix
iweta’am chi wach i caka bij yoj, 'is sak laj tzij.

Q’uisbal tak tzij

13 C’'o mas tzij cwaj quin bij chawe, péro n-cwaj
ta quin tz’ibaj chuwach wuj. 14 Cwoy’ej na, man
quin bij yin we’ quin ’e bin awu’, te’uri coj lapan
chakawach.

15 Quin tz’onoj che i Dios chu ya ni uxlambal a
c'ux. Ni’paiqueta’am a wach waral xak quiqui tak
birutzil awach. Quin tz’onoj pawor chawe, cha ya
rutzil qui wach chi quijujunal, ni'paiweta’am qui
wach chila.

